
ABSTRAK

Kajian ini dijalankan adalah bagi mengenal pasti tahap kelestarian sistem integrasi
lembu —~ tanaman utama (SILTU). Bagi mengenal pasti tahap kelestarian tersebut
kelestarian itu akan dinilai daripada tiga aspek iaitu ekologi, ekonomi dan sosial. Di
mana komponen tersebut adalah terdiri daripada komponen pembangunan kelestarian
(SD) dan pertanian lestari (SA). Objektif spesifik bagi kajian ini adalah 1) Untuk
mengenal pasti isu dan masalah penternak yang terlibat di dalam SILTU. 2) Mengkaji
hubungan di antara komponen-komponen SD di dalam SILTU terutama menggunakan
graf Amoeba. 3) Mengenalpasti dan mensyorkan ciri-ciri penternak agar ianya terus
lestari dalam SILTU 4) Menentukan kelestarian SILTU secara keseluruhan sistem dan
juga daripada perspecktif penternak. Sebanyak tiga kawasan tanah rancangan FELDA
telah dipilih bagi dijadikan kawasan kajian iaitu FELDA Palong (Negeri Sembilan),
FELDA Chini (Negeri Pahang) dan FELDA Bukit Tangga dan Batu Lapan (Negeri
Kedah). Sesi soal jawab telah dijalankan di dalam kawasan tersebut untuk semua
penternak yang terlibat. Selain itu, data lapangan juga akan dikutip di setiap kawasan
kajian. Bagi kajian ini, keputusan analisis deskriptif menunjukkan bahawa situasi SILTU
adalah meyakinkan dan menceritakan situasi sebenar berlaku. Analisis juga
menunjukkan bahawa masalah sosial adalah masalah utama yang dihadapi di kesemua
tempat kajian. Manakala, bagi analisis data lapangan menunjukkan bahawa hanya
kawasan Kedah yang mengalami masalah dan tidak lestari disebabkan oleh beberapa
faktor. Manakala graf pula menunjukkan keputusan yang positif bagi prestasi kelestarian

SILTU di Malaysia. Kesimpulannya, secara keseluruhannya SILTU adalah lestari dan



masalah utama yang dihadapi adalah masalah sosial yang perlu diberikan perhatian.
Manakala, SILTU kawasan Kedah perlu diberikan perhatian kerana kelestariannya
menunjukkan ke arah negatif berbanding di kawasan kajian lain. Akhir sekali, hasil
kajian ini mencadangkan lebih banyak kajian yang dijalankan di dalam SILTU terutama
kajian ke atas kes seperti penyelesaian kepada kes sosial dan kaedah yang holistik atau
pendekatan sistem perlu diguna pakai bagi menyelesaikan masalah yang kompleks dan

multi-disiplin seperti masalah sosial penternak kecilan dalam SILTU.

VI



ABSTRACT

This study is to identify the sustainability of the integration system of cattle - crop
plantation . To identify the level of sustainability that will be evaluate sustainability of
the three aspects of ecological, economic and social. In which the components are made
up of components of sustainability development (SD) and sustainable agriculture (SA).
Specific objectives of this study were 1) to identify issues and problems occur around
the farmer in SILTU 2) to look at the interaction between SD components using Amoeba
graph 3) investigate and recommend the farmers characteristic toward sustainability 4)
to identify sustainability of SILTU from system and farmers perspective. Three places
were selected for the research which were FELDA Palong (Negeri Sembilan), Felda
Chini (Pahang) and Felda Bukit Tangga and Batu Lapan (Negeri Kedah). Question and
answer session was conducted in the area for all the farmers involved. In addition, field
data will be collected at each study area. For this study, the results of descriptive
analysis showed that the situation SILTU is convinced and tells the real situation there.
The analysis also shows that social problems are the main problems faced at all places of
the study. Meanwhile, for the analysis of field data shows that the only area of Negeri
Kedah who have problems and unsustainable due to several factors. While the graph
shows positive results for the performance of sustainability SILTU in Malaysia. In
conclusion, the overall SILTU is sustainable and the major problems facing is the social
problems that need more attention. Meanwhile, Kedah SILTU areas should be given
more attention because of its sustainability shows the negative direction than in other
studies. Finally, the results of this study suggest that more studies be carried out in

SILTU especially the case study as the solution to the social cases and methods of

VII



holistic or systems approach should be adopted to solve complex problems and multi-

disciplines such as social problems within smallholder farmers in SILTU.

BAB1

PENGENALAN

1.1  Latar Belakang

Di Malaysia, daging lembu adalah antara sumber protein utama bagi diet pemakanan
harian bagi penduduknya. Menurut perangkaan yang dikeluarkan oleh Jabatan
Perkhidmatan Veterinar (JPV) pada tahun 2007, Malaysia mencatatkan penggunaan
daging lembu dan kerbau sebanyak 5.18 kg per kapita. Pengeluaran daging lembu
tempatan boleh dipecahkan kepada lima kumpulan: (i) penterakan tradisional; (ii)
penternakan kecil yang terurus oleh agensi kerajaan; (iii) ladang operasi fidlot; (iv)
ladang komersil berskala besar; dan (v) ladang penternakan JPV (Jusoh dan Mohd
Noor, 2002). Kos bagi pengurusan pengeluaran daging meningkat dari tahun ke
tahun seiring dengan peningkatan kos sara diri di dalam negara ini. Ini menyebabkan
pelbagai pihak mencari alternatif bagi memaksimumkan pengeluaran daging lembu
di dalam negara pada kadar yang lebih ekonomik. Oleh itu, sistem integrasi ternakan-
perladangan dilihat sesuai bagi mengatasi masalah ini kerana secara dasarnya ianya
memerlukan modal yang jauh lebih kecil berbanding dengan sistem pengeluaran

daging komersial yang lain di Malaysia.

Sistem integrasi ini, secara amnya memberi kelebihan kepada kedua-dua pihak iaitu
penternak dan peladang. Dahlan (2000a) menyatakan bahawa sistem integrasi
ternakan dan tanaman mempunyai beberapa kelebihan termasuklah menambah baik
kesuburan tanah melalui buangan najis dan air kencing ternakan, mengawal

pertumbuhan rumpai dan mengurangkan penggunaan racun rumpai. Pengurusan

